
COMARE S’HAT POSTU IN COA… 
 

COMARE S’HAT POSTU IN COA SU PIZZINNU A LU NINNARE, 

PRO CUSSU, L’HAP’A BANTARE SEGUNDU SU CH’APP’ISCHIDU, 

CHIE HAT INTESU HAT BIDU CHI NON HAT NUDDA ASSIMIZZU 

DE MAMA CH’AMMUTAT FIZU E NE COJUADA NOA. 

 

NO NARO CH’EST COJUADA SA CHI NINNAT SU PISEDDU 

NO HAT D’AFFIDU S’ANEDDU C’ANCORA EST SENZ’AFFIDADA 

E MANCU EST AFFIZZADA PRITE GIOVANEDDA IN FIORE 

ISPINTA DAE S’AMORE COMINZAT A L’AMMUTARE. 

 

COMARE S’HAT POSTU IN COA SU PIZZINNU A LU NINNARE 

 

LU NINN’EO SU BANZIGU DROMMI CARU TESORO 

TI FATT’EO CUN SU CORO PRO REPOSARE ZANZIGU 

DE LATTE DURCHE E NON RANZIGU TI ZIBO SI FAMINE HASA 

IN BRAZZOS MIOS TI PASA SI MI CHERES CUNTENTARE. 

 

PRITE NON T’HAS A DROMMIRE GIOIA A SU NINNIDU MEU 

TI DO ONZI RECREU PRO NO TI FAGHER SUFFRIRE 

FAGHEMILLU NESSI ISCHIRE SU MOTIVU CHI NO PASAS 

CA NO CARIGNAS NE BASAS CANTU MI FAGHES PENARE. 

 

REPOSADI ANIMA MIA CA IN SU CORO TI TENZO 

IN BENUJOS TI MANTENZO NENDE “A NINNIA A NINNIA “ 

TOTTU DARE TI CHERIA CANTU DEUS M’HAT DONADU  

BASTET DE T’IDER CALADU DIAT SA VIDA IMPIGNARE. 

 

MALU NON PARET SU DONU SU JOGULU ANDAT BALLENDE 

SOS VERSOS CHI TI SO NENDE FIGURAN SENZA SU SONU 

DUNCAS DROMMI FIZU ONU PRIMA CHI NINNIENDE ISMARRE 

SU CHI CHERZO ANCORA NARRE FASTIZZU TI PODET DARE. 

 

S’AMMUTARE HAPPO FINIDU PRO OJE DIE DE FESTA 

CONFUSA TENZO SA TESTA E .. SENZA T’IDER DROMMIDU 

SU CH’IN  CORO EST FIORIDU POSSEDAS FINAS A SA MORTE 

MA TIMO NO HAPAS SORTE CHI TANTU POTAS LOGRARE. 

 

 

COMARE S’HAT POSTU IN COA SU PIZZINNU A LU NINNARE 

 

Un notissimo poeta estemporaneo: Gavino Contini improvvisò il testo di questo brano ad una 

ragazza che teneva sulle ginocchia un bambino cercando di farlo addormentare. 

Il Canto è supportato da un accompagnamento vocale caratteristico: Il ‘TAI TAI e DURU DURU’ 

che le donne di un tempo (oggi molto meno) scandivano a ritmo per ninnare il proprio bambino. 


